
Republika e Kosovës
Republika Kosova-Republic of Kosovo
Qeveria –Vlada-Government 

Ministria e Arsimit, e Shkencës dhe Teknologjisë- Ministarstva za Obrazovanje Nauku i Tehnologiju-Ministry of Education Science &Technology


	Kabineti i Ministrit/Kabinet Ministra/ Cabinet of the Minister


UDHËZIM ADMINISTRATIV
Organizimi dhe zhvillimi i mësimit në klasët e pesta
NUMËR: 15/2008
DATË: 4.7. 2008
Në bazë të Kapitullit VI, neneve  93 (4) dhe 97 (2) të Kushtetutës së Republikës së Kosovës si dhe në bazë të neneve 6.1 pika b) të Ligjit mbi  Arsimin Fillor dhe të Mesëm të Kosovës, si dhe nenit 25 paragrafit 7 të Rregullores së Punës të Qeverisë së Kosovës nr. 1/2007, Ministria e Arsimit  e Shkencës   dhe e Teknologjisë nxjerrë këtë Udhëzim Administrativ (më tutje UA) :

Neni 1

Qëllimi

Ky UA ka për qëllim të përcaktojë kushtet dhe  kriteret për organizimin dhe zhvillimin e mësimit në klasat  e 5-ta të shkollës fillore.
Neni 2
Mësimdhënësi

Në klasat e 5-ta,mësimin e zhvillojnë mësimdhënësit të cilët  e kanë të kryer :

a) shkollën normale,

b) shkollën e lartë pedagogjike, 2 vjeçare drejtimi i klasor,

c) shkollën e lartë pedagogjike, 3 vjeçare drejtimi klasor,

d) fakultetin e mësuesisë,

e) fakultetin filozofik dega e pedagogjisë,

f) fakultetin e edukimit programi fillor.

Neni 3
Mësimdhënësi lëndor

Në klasat e 5-ta mësimin mund ta zhvillojnë edhe mësimdhënësit lëndor të

matematikës dhe të artit muzikor të cilët e kanë të përfunduar :

a) shkollën e lartë pedagogjike, 2 ose 3 vjeçare,

b) fakultetin e edukimit, programin matematikë informatikë,

c) drejtimin pedagogjik të akademisë së arteve.

Neni 4
Kriteret

Kushtet dhe kriteret  për zhvillimin e mësimit lëndor,sipas nenit 3 të këtij UA, përcaktohen  veç e veç nga MASHT-i, sipas kërkesave të shkollave.
Neni 5
Kërkesa

Kërkesa për lejimin e zhvillimit të mësimit lëndor për lëndët matematikë dhe  art muzikor, bëhet  më së voni në fillim të gjysmëvjetorit të dytë të vitit paraprak.
Neni 6
Gjuha angleze

Përjashtim nga mësimi lëndor, sipas nenit 3 të këtij UA, bënë lënda e gjuhës angleze e cila mund të zhvillohet në parimin e mësimit lëndor, nga mësimdhënësi i gjuhës angleze, nëse kjo lëndë nuk mund të zhvillohet nga mësuesi i klasës.

Neni 7
Kompensimi

Në kushtet kur mësuesi i  klasës është i kualifikuar  për gjuhë angleze, orët e mbajtura të gjuhës angleze kompensohen si orë honorari.

Neni 8
Klasa e 1-rë dhe e 5-të
Që nga viti shkollor 2008/2009 mësimin do ta mbajnë:
1. në klasën e 1-rë mësuesi i cili në vitin shkollor 2007/2008 ka zhvilluar mësimin në klasën e 5-të,

2. në klasën e 5-të mësuesi i cili në vitin shkollor 2007/2008  ka zhvilluar mësimin në  klasën e 4-të.

Neni 9
Programi i zhvillimit profesional

Programi për zhvillimin profesional do të organizohet për :

a) mësimdhënësit e  gjuhës amtare dhe të matematikës të cilët do të mbajnë mësim në klasat e 5-ta dhe
b) mësimdhënësit e klasave të para, një trajnim prej 40 orësh.
Neni 10
Pjesë e UA

Programi i zhvillimit profesional nga neni 9 pika a) dhe b) do të jenë pjesë integrale e këtij UA.
Neni 11

Dispozitat kalimtare

Me hyrje në fuqi të këtij UA shfuqizohet UA nr.12/2007  i datës  25.06.2007.

Neni 12
Hyrja në fuqi

Ky UA hyn në fuqi me nënshkrimin e tij nga ministri .
_____________________
Enver Hoxhaj, ministër

